
	[bookmark: _Hlk69199583] 1․ ՀՀ ֆինանսների նախարարություն
	10-03-2026թ․

	
	N 01/2-1/5859-2026

	«Հայաստանի Հանրապետության կառավարության 2015 թվականի մարտի 10-ի թիվ 228-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է։

	 2․ ՀՀ պետական եկամուտների կոմիտե
	10-03-2026թ․

	
	N 01/3-2/14817-2026

	«Հայաստանի Հանրապետության կառավարության 2015 թվականի մարտի 10-ի թիվ 228-Ն որոշման (այսուհետ՝ Որոշման) մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (Այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի 1-ին կետով լրացվող 1․1-րդ կետով՝ համաձայն Նախագծի հիմնավորման կարգավորվում են հակագնագցման տուրքի չգանձման հետ կապված հարաբերություններ, որոնք Նախագծի կարգավորման առարկան չեն, հաշվի առնելով Նախագծի նախաբանում նշված իրավական հիմքերը։ Հարկ է նկատել, որ Որոշումը նույնպես կարգավորում է մաքսասակագնային արտոնության կիրառման հարաբերություններ՝ «Եվրասիական տնտեսական միության մասին» պայմանագրի 43-րդ, 45-րդ հոդվածների համաձայն, մինչդեռ՝ հակագնագցման միջոցների հետ կապված հարաբերությունները կարգավորվում են «Եվրասիական տնտեսական միության մասին» պայմանագրի 48-49-րդ հոդվածներով և վերաբերում են ներքին շուկայի պաշտպանությանը։ Հաշվի առնելով նշվածը Նախագծով նախատեսվող հարաբերությունները Որոշման շրջանակներում կարգավորելու պարագայում անհրաժեշտ է համապատասխան լրացումներ կատարել նաև Որոշման նախաբանում։ Միևնույն ժամանակ նույն կետի «բ» և «գ» ենթակետերով լրացվող կարգավորումները սահմանում են քվոտայի բաշխման հարաբերություններ ինչը նույնպես Որոշման կարգավորման առարկան չէ, ուստի առաջարկում ենք դիտարկել նշված նորմերը այլ իրավական ակտում սահմանելու նպատակահարմարությունը։
2․ Նախագծի 1-ին ենթակետով լրացվող 1․1-րդ կետը նախատեսում է, ըստ էության, ԵՏՀ կողմից սահմանված որոշակի քանակներով ապրանքների ներմուծման դեպքում՝ հակագնագցման տուրքի չկիրառման վերաբերյալ կարգավորումներ, ինչով պայմանավորված առաջարկում ենք վերախմբագրել նշված կետի 1-ին պարբերության «քանակական սահմանափակումների (քվոտա)» արտահայտությունը։
3․ Նախագծի 2-րդ ենթակետի համաձայն՝ լրացվող նոր 2․1-րդ կետում նպատակային նշանակության հաստատման համար պահանջվում է ներմուծման մաքսային հայտարարագրի պատճենը, ինչը նշանակում է, որ այս տեսքով նախագծի ընդունման դեպքում ապրանքների նպատակային նշանակության հաստատումը բոլոր դեպքերում նախատեսվում է իրականացնել, ոչ թե մինչև ապրանքների բացթողումը, այլ ապրանքերի բացթողումից հետո։ Հետևաբար կարծում ենք, որ կարգավորումները այդ մասով խմբագրման կարիք ունեն։

Չի ընդունվել՝ նախորդ առաջարկի մասով հիմնավորման մեջ համապատասխան խմբագրմական փոփոխություններ կատարելու հիմքով։ (Հիմանվորման մեջ «հակագնագցման տուրք» եզրույթը փոխարինվել է «քանակական սահմանափակումների (քվոտա)» եզրույթով։)


Ընդունվել է։ 

	3․ ՀՀ Արդարադատության նախարարություն 
	02-03-2026թ․

	
	N  /10.1.3/9968-2026

	   Հայտնում ենք, որ Արդարադատության նախարարությունն ուսումնասիրել է  «Հայաստանի Հանրապետության կառավարության 2015 թվականի մարտի 10-ի թիվ 228-Ն որոշման (այսուհետ՝ Որոշման) մեջ լրացումներ և փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ իր իրավասությունների շրջանակում առարկություններ և դիտարկումներ չունի։
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում Արդարադատության նախարարության իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն։
	Ընդունվել է։


	 4․ ՀՀ տարածքային կառավարման և ենթակառուցվածքների նախարարություն 
	12-03-2026թ․

	
	N  ԴԽ/25.1/8884-2026

	Հայտնում ենք, որ «Հայաստանի Հանրապետության կառավարության 2015 թվականի մարտի 10-ի N 228-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի կառավարության որոշման նախագծի վերաբերյալ առաջարկություններ չունենք։
	Ընդունվել է։


	5․ ՀՀ Արդարադատության նախարարություն 
	16-04-2026թ․

	
	N  /27.4.3/18663-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2015 թվականի մարտի 10-ի N 228-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2015 թվականի մարտի 10-ի N 228-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ)  վերաբերյալ հայտնում ենք հետևյալը․ 
1․ Նախագծի 1-ին կետի 1-ին ենթակետում «4․1․» բառերն անհրաժեշտ է փոխարինել «4․1-ին» բառերով։ 
2․ Նախագծի 1-ին ենթակետի վերջում անհրաժեշտ է լրացնել «»։» կետադրական նշանները, հակառակ պարագայում նախագիծը չի ինկորպորացվի։ 
3․ Նախագծի 1-ին կետի 1-ին ենթակետում «նպատակային նշանակության եզրակացություն» բառերն անհրաժեշտ է փոխարինել «նպատակային նշանակությունը հաստատող եզրակացություն» բառերով՝ նկատի ունենալով, որ Հայաստանի Հանրապետության կառավարության 2015 թվականի մարտի 10-ի «Հայաստանի Հանրապետությունում տարածք ներմուծվող առանձին ապրանքների նպատակային նշանակությունը հաստատող և որոշ ապրանքների նկատմամբ մաքսատուրքի վճարման արտոնություններ տրամադրող Հայաստանի Հանրապետության լիազոր պետական կառավարման մարմիններ սահմանելու և Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող եզրակացության տրամադրման կարգը հաստատելու մասին» N 228-Ն որոշման (այսուհետ՝ Որոշում) վերնագիրը։ Նույն դիտարկումը վերաբերում  է նախագծում առկա համանման մյուս կարգավորումներին։
4․ Նախագծի 1-ին կետի 2-րդ ենթակետում «1․1 կետով և և ա), բ) և գ) ենթակետերով» ձևակերպումն անհրաժեշտ է փոխարինել «1․1-ին կետով» ձևակերպմամբ, իսկ նշված կետի ենթակետերի համարակալումը վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: (…)»: Նույն դիտարկումը վերաբերում է նաև նախագծի 1-ին կետի 5-րդ ենթակետով Որոշման N 2 հավելվածով նոր բովանդակությամբ շարադրվող 8․1-ին կետի ենթակետերի համարակալմանը։
5. Նախագծի 1-ին կետի 2-րդ ենթակետի բ) և գ) ենթակետերի նախատեսումն ունի վերանայման կարիք՝ հաշվի առնելով, որ վերանշյալ դրույթները վերաբերում են քվոտայի բաշխմանը, մինչդեռ Որոշման կարգավորման առարկան Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող եզրակացության տրամադրման կարգն է։







6․ Նախագծի 1-ին կետի 2-րդ ենթակետի «1․1» թվերն անհրաժեշտ է փոխարինել «1․1-ին» բառերով։ Նույն դիտարկումը վերաբերում է նախագծում առկա համանման համարակալմամբ հղումներին։
7․ Նախագծի 1-ին կետի 2-րդ ենթակետով Որոշման N 2 հավելվածում նոր բովանդակությամբ լրացվող 1․1-ին կետի գ․ ենթակետով նախատեսվում է, որ ԵՏՀ որոշումներից բխող ՀՀ կառավարության որոշումներով և այլ իրավական ակտերով սահմանված քանակական սահմանափակումների (քվոտա) դեպքում միաժամանակյա ներկայացված հայտերի պարագայում՝ սույն կետի ա) ենթակետով բաշխումն իրականացնելուց հետո համապատասխան ժամանակահատվածում առկա քվոտայի մնացորդը հայտատուների միջև բաշխվում է համամասնորեն՝ ներկայացված հայտերով պահանջվող ծավալներին համապատասխան։ Հարկ ենք համարում նշել, որ վերոգրյալ դրույթում «ա) ենթակետ»-ին կատարված հղումն ունի վերանայման կարիք, նկատի ունենալով, որ բաշխման վերաբերյալ կարգավորումը նախատեսված է «բ)» ենթակետով։ 
8․ Նախագծի 1-ին կետի 3-րդ ենթակետում «Որոշման 1․1 կետով» ձևակերպումն ունի վերանայման կարիք՝ նկատի ունենալով, որ Որոշումը չունի 1․1 կետ։
9․ Նախագծի 1-ին կետի 3-րդ ենթակետում «2)-րդ» բառերն անհրաժեշտ է փոխարինել «2-րդ» բառերով։ 
[bookmark: _Hlk228266037]10․ Նախագծի 1-ին կետի 4-րդ ենթակետում «մինչ որոշման N 2 հավելվածի» բառերն անհրաժեշտ է փոխարինել «մինչ սույն կարգի» բառերով։ 
11․ Նախագծի 1-ին կետի 5-րդ ենթակետում «բովանդակությամբ և նոր՝ 8․1․ կետով և ա), բ) ենթակետերով» ձևակերպումն անհրաժեշտ է փոխարինել «խմբագրությամբ» ձևակերպմամբ՝ հաշվի առնելով, որ նախագծում լրացվում է նոր կետ, որն ունի նույն բովանդակությունը, ինչ որոշման N 2 հավելվածի 8-րդ կետը։ Բացի այդ, նույն կետի ա) ենթակետով նախատեսվում է, որ եզրակացություն ստանալու մասին հայտը մերժվում է 2 աշխատանքային օրվա ժամկետում, եթե հայտը և կից ներկայացվող փաստաթղթերի կազմն ամբողջական չեն կամ թերի են լրացված, և 1 աշխատանքային օրվա ընթացքում հայտատուն չի վերացնում հայտում կամ կից փաստաթղթերում առկա թերությունները կամ չի ներկայացնում համալրված փաստաթղթերը։ Հարկ ենք համարում նշել, որ վերոգրյալ դրույթում կարգավորված չէ այն հարցը, թե որ պահից սկսած պետք է հայտատուի կողմից հայտում և կից փաստաթղթերում առկա թերությունները կամ համալրված փաստաթղթերը չներկայացնելու 1 օրյա ժամկետը հաշվարկվի, որի կապակցությամբ գտնում ենք, որ անհրաժեշտ է նախագծի 1-ին կետի 5-րդ ենթակետն ամբողջությամբ վերանայել։ 
12․ Նախագծի 1-ին կետի 6-րդ ենթակետում նախատեսվում է Որոշման N 2 հավելվածի Ձև 1-ում լրացնել «Վերամշակող կազմակերպության անվանումը, գտնվելու վայրը, պետական գրանցման համարը» բառերը։ Հարկ ենք համարում նշել, որ հիմնավորման մեջ բացակայում էր նման կարգավորում նախատեսելու վերաբերյալ պատճառաբանություն, բացի այդ նախագծում առհասարակ բացակայում են դրույթներ վերամշակող կազմակերպության վերաբերյալ, ուստի գտնում ենք, որ վերոգրյալ ձևակերպման լրացման անհրաժեշտությունն ունի լրացուցիչ պարզաբանման կարիք։ 
13․ Նախագծի 1-ին կետի 7-րդ ենթակետում «որոշման N 2 հավելվածի 3-րդ կետի, 2)-րդ ենթակետով պահանջվող փաստաթղթերը» ձևակերպումն ունի վերանայման կարիք՝ նկատի ունենալով, որ անհրաժեշտ է հստակ նշել այն փաստաթղթերը, որոնք պետք է ներկայացվեն հայտին կից։





 
14․ Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից։ Հարկ է նկատի ունենալ, որ նախագծով նախատեսվում են լրացուցիչ կարգավորումներ, ոստի առաջարկում ենք նախատեսել ավելի ուշ ողջամիտ ժամկետ՝ նկատի ունենալով նաև «Նորմատիվ իրավական ակտերի մասին» օրենքի 23-րդ հոդվածի 2-րդ մասը՝ համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը։ 
15․ Նախագծի հիմնավորման համաձայն ակնկալվում է նախագծի ընդունմամբ հստակեցնել ապրանքի նպատակային նշանակությունը հաստատող եզրակացության տրամադրման պահանջները, մասնավորապես հակագնագցման տուրքի արտոնություն կիրառելու նպատակով՝ տարեկան սահմանված քվոտայով ներմուծման համար եզրակացության տրամադրման պարագայում։ Հարկ ենք համարում նշել, որ նախագծում բացակայում են հակագնագցման տուրքի վերաբերյալ կարգավորումներ, հետևաբար պարզ չէ, թե սույն փոփոխությունը հակագնագման տուրքի հետ ինչպես է հարաբերակցվում, որի կապակացությամբ գտնում ենք, որ նախագծի հիմնավորումն ունի վերանայման կարիք։
16․ Միաժամանակ արձանագրում ենք, որ Որոշման նախաբանում նշված լիազորող նորմերը չեն լիազորում ՀՀ կառավարությանը Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող և որոշ ապրանքների նկատմամբ մաքսատուրքի վճարման արտոնություններ տրամադրող Հայաստանի Հանրապետության լիազոր պետական կառավարման մարմիններ սահմանելու և Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող եզրակացության տրամադրման կարգը հաստատելու: 
Այս առումով հարկ է նկատի ունենալ ՀՀ Սահմանադրության 6-րդ հոդվածի 2-րդ մասը, համաձայն որի՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր (…), և «Նորմատիվ իրավական ակտերի մասին» օրենքի 13-րդ հոդվածի 1-ին մասը՝ համաձայն որի՝ (…) ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր (…)։
Հարկ  է նշել նաև, որ «Նորմատիվ իրավական ակտերի մասին» օրենքի 37-րդ հոդվածի 3-րդ մասով սահմանված է, որ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների, պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում, եթե ավելի բարձր իրավաբանական ուժ ունեցող նորմատիվ իրավական ակտով այլ ժամկետ նախատեսված չէ:
Ելնելով վերոգրյալից՝ հայտնում ենք, որ որոշման նախաբանում անհրաժեշտ է հղում կատարել այն օրենսդրական իրավական ակտի համապատասխան դրույթին, որով ՀՀ կառավարությունը լիազորվել է ընդունելու հիշյալ որոշումը, որից հետո միայն համապատասխան փոփոխություններ կատարել նշված Որոշման մեջ:
Այս առումով անհրաժեշտ է նկատի ունենալ նաև ՀՀ վարչապետի 02.11.2020 թվականի թիվ 02/10.3/37766-2021 հանձնարարականի պահանջները, որում մասնավորապես նշվում է հետևյալը. 
«1. Կառավարության և վարչապետի որոշումների նախագծեր մշակելիս և շրջանառելիս առաջին հերթին ստուգել և հավաստիանալ, թե արդյոք Կառավարությունը և վարչապետը լիազորված են ընդունելու նման որոշում, թե՝ ոչ  (առկա է արդյոք համապատասխան լիազորող նորմ):	
	2. Բացառել լիազորող նորմ չունեցող Կառավարության և վարչապետի որոշումների նախագծերի ներկայացումը վարչապետի աշխատակազմ: Այդպիսի նախագծեր ներկայացվելու դեպքում դրանք չեն ընթացքավորվելու:		
	3.  Գույքագրել Ձեր կողմից ղեկավարվող մարմնի գործունեության ոլորտին առնչվող  Կառավարության և վարչապետի որոշումները և նախաձեռնել դրանց իրավական հիմքն ապահովող օրենսդրական փոփոխություններ (իսկ եթե դրանց անհրաժեշտությունը այլևս առկա չէ, ապա այդպիսի որոշումները ուժը կորցրած ճանաչելու մասին որոշում): Ընդ որում, հանձնարարականը ենթակա է կատարման այն հաշվով, որ համապատասխան օրենքները ընդունված լինեն մինչ Ազգային ժողովի 2022 թվականի գարնանային հերթական նստաշրջանի ավարտը:	
	4. Ընդունել ի գիտություն, որ 3-րդ կետով տրված հանձնարարականի վերջնաժամկետից հետո թույլատրելի չեն համարվելու այդ թվում նաև մինչ այժմ ընդունված, սակայն համապատասխան իրավական հիմք չունեցող իրավական ակտերում փոփոխությունների կատարումը:»:
Նույն հանձնարարականում նշվել է նաև, որ «Կառավարությունը և վարչապետը կարող են ընդունել այս կամ այն բովանդակությամբ նորմատիվ որոշումը միայն այն դեպքում, եթե այդպիսի բովանդակությամբ որոշում ընդունելու լիազորություն է վերապահել կա՛մ ուղղակիորեն Սահմանադրությունը, կա՛մ որևէ օրենք:
Հետևաբար, Կառավարությունը և վարչապետը չեն կարող առանց այդպիսի լիազորության ընդունել որևէ նորմատիվ որոշում՝ անկախ այդպիսի որոշման կարևորությունից և հրատապությունից:»:
	









Ընդունվել է։

Ընդունվել է։

Ընդունվել է։















Ընդունվել է։









Ընդունվել է ի գիտություն։
Որոշմամբ կարգավորվում է Հայաստանի Հանրապետության տարածք ներմուծվող առանձին ապրանքների նպատակային նշանակությունը հաստատող եզրակացության տրամադրումը, բայց Նախագծով առաջարկվում է նաև հստակեցնել նպատակային նշանակությունը հաստատող եզրակացությունների տրամադրման պահանջները և սահմանել քվոտայի տրամադրման թափանցիկ և կանխատեսելի մեխանիզմ։

Ընդունվել է։





Ընդունվել է։









Ընդունվել է։ 


Ընդունվել է։


Ընդունվել է։





Ընդունվել է։











Ընդունվել է ի գիտություն։ 
Տվյալ ձևակերպման հիմքում ընկած է ԵՏՀ խորհրդի իրավական (օրենսդրական) պահանջը (մասնավորապես՝ ԵՏՀ խորհրդի 2026 թվականի N 19 որոշումը)։
Նշված կարգավորումը կիրառվում է նաև հետևյալ նկատառումով․ քանի որ Եվրասիական տնտեսական հանձնաժողովի կոլեգիայի համապատասխան որոշումներով նախատեսված հակագնագցման տուրքի վճարման արտոնությունը տրամադրվում է վերամշակման նպատակով իրականացվող գործունեության համար և ուղղված է տրամադրվող քվոտաների նպատակային օգտագործման ապահովմանը։



Չի ընդունվել։
Քանի որ Նախագծով առաջարկվող կարգավորումները նոր պահանջ չեն առաջացնում, այլ սահմանում են եզրակացությունների տրամադրման ընդհանուր մոտեցումներ։







Ընդունվել է։







Ընդունվել է։ 








Ընդունվել է։ 



